
〈以是考之。則知廟亦屢遷。始者廟學猶未聯屬。紹興間。徐侯璋遷于今地。廟學始並立焉。嘉定辛巳。攝守謝明之教授渭叟重脩大成殿。仍新兩廡〉

〈從祀。淳祐甲寅。教授吕大圭重建兩廡。景定癸亥。游侯義肅教授黄岩孫重建大成殿。始易木柱以石。仍重修儀門。郡助錢五百緡。餘取足於學廪〉

〈之贏若夫牲室舊在廟之東南隅。教授張渭叟始營之。一夕江流踰堤。衝突傾墜。僅存餘址。紹定己丑。孫侯叔謹為之重架。旁砌護石六十餘丈。甃〉

〈石立竈。靡不全備。廟之有樂舊矣。春秋上丁舉以釋奠。樂器不幸一經黎寇。再經鬱攸。考諸劉昉秦唐鋪修學記。紹興二年。黎寇猖獗。學當其衝。〉

〈焚蕩殆盡。八年舉火相望。六七年間。學舍荒陋。樂器淪胥。未有脩者十二年。教官莆田林霆。慨然興起。考古制。按音律。脩舊補缺。與潮士隷習。二丁〉

〈祭執器登歌。用士人為之。迎神送神。奏凝安寧安。奠幣奏明安。酌獻。俱奏成安。名同而曲有三。升殿奏同安。降亦如之。亞獻奏文安。終亦如之。今所〉

〈存者。編鍾編磬其數十六。琴自一弦至九弦者十。笙瑟鳳蕭搏拊各二。潮學一新。士知古樂。教授林霆之力。原道堂西。梁刻猶存。昭然可考。歲月侵〉

〈乆。士失其傳。淳熈間朱侯江代以樂工。紹定戊子。孫侯叔謹始置雅樂校正一員。出所藏大常樂章參訂。其樂器樂章。雖朱孫二侯潤飾之中。更廢〉

〈墜賴以獨存者。教授林公之功居多焉。諸生因祠而祀之。存祭樂祖于瞽宗遺意示報本也。獻官祭服三襲。趙侯思㞧依頒降制度更造。及執事〉

〈生員祭服二十有三。　祭器之屬爵以銅坫裹以鍚。為數凡二百五十餘。魯侯噩依朱文公釋奠新儀所製也。籩豆尊俎。凡三百有奇。孫侯叔謹捐〉

〈金修之。殿上尊叠簋簋豆坫。昔以木為頗。易弊。教官吕大圭易鑄以鍚。文質相。稱。至是大備矣。　祭服。更製於趙侯師㞧。歲乆多弊。而分獻官之服〉

〈尤甚。陳侯圭以其勿稱。淳祐丙午仲秋。捐金改造。迨丁未秋丁祭前。又改為三獻官祭服各一襲。　執事祭服。寳祐間。教官吕大圭從而一新。開慶〉

〈己未春。刑部林侯光世更製初獻祭服。習樂士人　衣深衣。曳方履。丁祭之夕。步武趨蹌。威儀整肅。文物益可觀矣。　潮之大成樂。政和間頒降也。紹〉

〈興兵火。樂器散缺。教官剛定。林公霆修舊起廢樂賴以全。暇日領諸生習而歌之。孔堂絲竹幸有遺音。至今二丁祀得以備他郡所無者。剛定力也。〉

〈淳熈間。未侯江易以樂工。紹定戊子。孫侯叔謹始命士人專充雅樂校正。樂工奏樂如故。僅能考撃金石琴瑟。瑣萀笙竽。特虛器爾。寳祐戊午。刑部〉


〈林侯光世以剛定嫡傳。洞曉音律。丁祭前一月出示家藏剛定手澤本樂章。謂典樂乃冑于之教。用伶人非所以祀先聖。命郡慱趙崇郛與諸生讀〉

